
************************ 
 يوه  آکاشوانی  جموں  ہے   عبيدالرحمان تے  نصرت چوہدری    تيں خبر سنُو۔ 

********************* 
HEADLINES 

۔وزير اعلی عمر  عبدالله نے  جموں تے سرينگر ونگ غا  ہائی  کورٹ  کمپليکس  غی   ١
تعميرات غو  جائيزو  ليو  تے ان پروجيکٹاں نانہہ  تيزی  نال مکمل  کرن غی  ہدايت  جاری   

 کی  ہيں۔ 
۔  مرکزی وزير  ڈاکٹر  جتندر  سنگه  نے  ڈوڈه  تے  کشتواڑ  ضلعاں  وستے  دشا  ميٹنگ   ٢

 غی  صدارت  کی  تے  دوان ضلعاں مانہہ  موسمی  مراکز  قائم  کرن غو  اعلان کيو  ہے۔ 
۔  جموں کشمير  غے اندر  ٹرانسپورٹ  محکمہ  نے  گڈياں غا  اندراج  لائسنس  تے  پرمٹ  ٣
خدمات  غی  شروعات  کی  ہے۔  44بنان  جيسی  ديگر     
مانہہ سونا  گو   26-2025تيہ  ہنُر  مقابلہ  ۔جموں کشمير  نے  فيشن تکنيکی  ہنُر  مانہہ بهار۴
تمغو  حاصل  کيو  ہے۔    
۔جموں غا  ميدانی علاقاں  مانہہ  پاری  بارشاں غو  سلسلو  شروع  ہو  گيو  ہے  جموں   ۵

 سرينگر  قومی  شاہراه  ور  گڈياں غی  آؤجائی  دوباره  تيں  بند  کردتی  گئی  ہے۔ 
******************** 

CM  COURT  COMPLEXES 
وزير  اعلی  عمر  عبدالله نے  اج  ايک  اہم  ميٹنگ  غی  صدارت  کی۔جس  مانہہ  جموں   

کشمير  تے  لداخ  ہائی  کورٹ  گا سرينگر  تے  لداخ  ہائی  کورٹ  گا  سرينگر  تے  جموں   
شاخ  مانہہ  نوا  کورٹ  کمپليکساں  غی  تعمير  غو  جائيزو  ليو  گيو۔  ميٹنگ غے  دوران  

وزير  اعلی  نے  ہدايت  دتی  کہ  کم  وقت  ور  مکمل  ہون و چاہيے  تے  تمام  محکمہ  آپس  
مانہہ  بہتر تال  ميل  رکهيں ۔  انُہاں نے  مزيد  کہيو  کہ  جموں  غی  شاخ  نانہہ  جانی  پور   
تيں  ريکا  منتقل  کرن  واسطے  جلد  منظوری  دتی  جے ۔  نوا  کورٹ  کمپليکس  مانہہ    

عدالت  ججاں  غا کمره  دفتری  بلاک  عوام  واسطے  سہوليات ،  پاکنگ،  تے  جديد    جديد 
 نظام شامل  ويں  گ ا تانجے  عدالتی  کم  جديد  معيار  غے  مطابق  ہوسکيں۔ 

****************** 
MoS  DISHA 

مرکزی  وزير  ڈاکٹر  جتندر  سنگه  نے  اج  ڈوڈه  مانہہ  ڈوڈه  تے  کشتواڑ  ضلع  وستے    
جاری  ترقياتی منصوباں ور  کم  کاج  غو  جائيزو  لين  خاطر  دشا  ميٹنگ غی  صدارت  کی  

مارا  ضلع  نمائنده  نے  خبر  دتی  ہے  کہ  اس  ميٹنگ  مانہہ  ممبر  قانون  سازاں  تے    
کئی  اعلی  عہديداراں  نے  شرکت  کی۔  جس  دوران  تعميراتی  ڈهانچہ   ہنگامی  صورتحال  

نال  نبڑن وستے  انتظامات  تے  ديگر  عوامی  بہبود  وستے  چايا  گيا  اقدامات  ور  تبادلہ    
خيال  کيو  گيو۔  ميٹنگ  تيں بعد  ذرائع  ابلاغ  نال  گل  کرتا  واں  ڈاکٹر  سنگه نے  دواں   

ضلعاں مانہہ  خود  کار  موسمی  مرکزاں  غا  قيام  کشتواڑ  مانہہ  سيسمالوجی  ليباٹری  تے   
ڈوڈه  مانہہ  ايک  اونچا  ہمالين  مرکز  گا  قيام  گو  اعلان  کيو ۔اس  بارے  مزيد  گل  کرتا   

 واں   مرکزی  وزير  ڈاکٹر  جتندر  سنگه  نے  اس  طرح  کہيو۔۔۔۔۔۔۔۔ 
********************* 

TRANSPORT PROJECT 
آن لائين ٹرانسپورٹ   44جموں  کشمير  نے  ای  ٹرانسپورٹ  مشن موڈ  پروجيکٹ  غے  تحت 

خدمات  غی  شروعات  کی  ہے۔  تانجے  نقل۔و۔حمل  تے ديگر  رسائی  نانہہ  مزيد  بہتر    



  24خدمات  تے  سارتهی  غے  تحت  20بنايو  جاسکے۔  يوٹی  غے اندر  واہن غے  تحت  
خدمات  دتی  گئی  ہيں۔  جن  مانہہ  گڈياں  گو  اندراج  ڈرائيواراں  غا  لائسنس  ٹيکس  غی   

ادائگی    تے  پرمٹ  خدمات  شامل  ہيں  يہ  ڈيجيٹل  اقدام  افراد  غی  غير  موجودگی  مانہہ  
وی  خدمات    فراہم کريں  تے  علاقائی  ٹرانسپورٹ  دفتراں  غا  چکر  وی  کٹ  لانا  پئيں۔   
نی  شناخت   ای  کے  وائی  سی ،  ڈيجيٹل  دستخط  تے  چہره  غی   بنُياداں   ادهار  ور  مب 

ور  شناخت  گے نال  اس  نظام  گو  مقصد  پورا  جموں  کشمير  مانہہ  ٹرانسپورٹ  خدمات   
نانہہ  مزيد  موثر  بنانو  تے شفافيت  نانہہ  بادو  دينو  ہے ۔اس  تيں  علاوه  نقل۔و۔حمل  غی   

خدمات  غے  ذريعے  پورا  جموں  کشمير  غے  اندر  عوام  توری  رسائی  نانہہ  يقينی  
بناغے  لوکاں غی زندگی  نانہہ  مزيد  آسان بنانو  وی  ان خدمات  مانہہ  جيحی  بنُياداں  ور   

 شامل  ہے۔ 
********************* 

GOVT  LPG  DOUBLE 
کلو  آلا  ايل۔پی۔جی  سلينڈراں غی    5حکومت  نے  فيصلو  کيو  ہے  کہ  مزدوراں واسطے  

روزانہ  فراہمی  نانہہ  دُگنو  کيو  جے۔وزارت  پيٹروليم  غ ا سيکرٹری  نيرج متل  نے  اس   
سلسلہ  مانہہ  تمام  رياستاں تے  مرکزی  زير  انتظام علاقاں  غا  چيف  سيکرٹريز  نانہہ  خط  

لکهيو  ہے۔يے  سلينڈر  محکمہ  خوراک  تے  سول  سپلائی  غے  ذريعے  تيل  کمپنياں غا    
تعاون تيں فراہم  کيا  جئيں گا۔وزارت  نے کہيو  کہ  سلينڈراں  غی  بدهائی  گئی  مقدار    

مزدوراں نانہہ  دتی  جان  آلی  اوسط  روزانہ  سپلائی  غے  مطابق  وے  غی۔اس  فيصلہ  غو  
مقدم  کرتا  واں  چند  مہاجر  مزدوراں  نے  اس طرح  کہيو۔۔۔۔۔۔۔۔۔  خير    

******************* 
LG  GREETINGS 

گورنر  منوج سنہا  نے  شری  گرو  تيغ  بہادر  جی  گا پرکاش  پرب  غا موقعہ  ور    ليفٹينٹ
جموں  کشمير  غی  عوام نانہہ  مبارک  باد  پيش  کی  ہے  جن  نانہہ  ہند  غی  چادر  کہيو   

جے  ايک سوشل  ميڈيا  پوسٹ  مانہہ  ايل  جی  موصوف  نے  خواہش  ظاہر  کی  کہ  گرو   
جی  غی لازوال  تعليمات  تے  نظر  يات  ہر کسے  نانہہ  سچائی  ہمت  تے  انسانيت  غی   

راه  ور گامزن کريں۔ موصوف  نے  مقامی  شہرياں  نانہہ  گرو  جی  غی  زندگی  تيں   
تحريک  حاصل  کرن غو  کہيو  تاکہ  جموں کشمير  تے  پوری  قوم  امن  تے  آپسی  بهائی  
چاره  نانہہ  بادو  ديتا  واں  مزيد  جامع  تے  ہمدرد  معاشره  غی  تشکيل مانہہ  اپنو  کردار   

 ادا  کرسکيں۔ 
********************** 

J&K  SKILLS  COMPETITION 
مانہہ  شاندار  کارکردگی   26- 2025جموں کشمير  نے  قومی  سطح  ور  بهارتی  ہنُر  مقابلہ 

دسی  ہے  تے ايک  سونا  غا  تمغہ  غے  نال  ميڈل  آف  ايکسلينس  وی  حاصل  کيو  ہے    
دکشا  جہڑی  نيشنل  انسٹی  ٹيوٹ  آف  فيشن  ٹيکنالوجی  سرينگر  غی  طلبا  ہيں نے  فيشن   
ٹيکنالوجی  مانہہ  سونا  گو  تمغو  حاصل  کيو  تے  ہنُ  وه  چين  غا شہر  شنگهائی  مانہہ   

ہون  آلا  عالمی  ہنُر  مقابلہ  مانہہ  بهارت  غی  نمائندگی  کريں غی۔  جموں کشمير  نے   
کانشہ  غا  تمغہ  شامل    9چاندی  غا   تے 3سونا  گا ،  2تمغہ  حاصل  کيا ،  جن مانہہ  27کلُ

۔  جہڑی  اس  گل  غی  علامت  ہے  کہ  ات  گا نوجوان،  ہنُر  مانہہ  تيزی  سنگ  اگے   ہيں 
 بده  رہيا  ہيں۔ 

********************* 
HEALTH  DAY  POONCH 

ضلع  انتظاميہ  پونچه نے قانونی  تے  صحت  حُکام  غا  تعاون  نال  اج  عالمی  يوم صحت   
تہارو  برا  جوش  وخروش  نال منايو ۔اس  سال  عالمی   صحت  تہاڑه غو  عنوان صحت   



وستے  ايک  جُٹ  سائنس  نال  کهلاں  ہونو  رکهيو  گيو  تهو۔ اس  عنوان  غے  تحت  بکه   
بکه پروگرام  منعقد  کرايا  گيا۔  جن مانہہ  حُکام طلبا  تے  ديگر  افراد  نے  بڑی  تعداد  مانہہ  

شرکت  کی۔اس  موقعہ  ور  مقررين نے  سائنسی  ثبوتا ں  غی  اہميت  ور  روشنی  پائی تے   
آپسی  تعاون تے  کوششاں  نال  طبعی  معاملات  نانہہ  حل  کرن ور  وی  تبادلہ  خيال  کيو    

۔  عہديداراں نے  اس موقعہ  ور  احتياطی  تدابيراں تے  صحت  مند  زندگی  بارے  عوام  گيو
مانہہ  بيداری  پيد ا  کی ۔  ان تقريبات  غو  اختتام  اس  عزم نال  ہويو  کہ  صحت  مند    

معاشره  نانہہ  تشکيل  دتو  جے  غو۔اس  بارے  مزيد  گل  بات  کرتا  واں  ميڈيکل  سپُر   
 ٹنڈنٹ  محمد  شفيق  نے  اس  طرح  کہيو۔ 

********************** 
FOREST  RAMBAN 

رام بن ضلع  مانہہ  محکمہ  جنگلات  نے  حال  ہی  مانہہ  بڑا  پيمانہ  ور  شجر  کاری  مہم   
چلائی  جہيرو  نيشنل  گرين  ٹرائبيونل  غے مطابق  تهو۔  مارا  ضلع  نمائنده  غے  مطابق،   
ياه  مہم  ناشری  تيں  بانہال  توڑی  تمام  کچرا  پهيکن  آلی  جگہ  ور  مرکوز  رئی  تانجے   

ہزار  بوٹا ،  عوام،    45ماحوليات  غا  تحفظ  نانہہ  فروغ  دتو  جاسکے۔اس  دوران تقريباً  
عملہ  کساناں تے  افسراں نانہہ  مدت  مانہہ  دتا  گيا  تانجے  لوک  زياده  تيں زياده    بوٹا   

ہ   برقرار   لان  در  راغب  ويں ۔  حُکام  نے  کہيو  کہ  شجرکاری  ماحولياتی  توازن  نانہ
رکهن  واسطے  نہايت  ضروری  ہے  تے   لوکاں  تيں  کہيو  کہ  وه اس  طرح  غی  مہم   

مانہہ  بڑه  چڑه  غے  حصو  ليں۔  ياه  مہم  جموں کشمير  نانہہ  سر  سبز  بنان  تے  ايک   
پائيداد  ماحول  نانہہ  قائم  کرن  غی جانب  ايک  اہم  قدم  ہے ۔اس  بارے  مزيد  جانکاری   

 ديتا  واں  ڈويزنل  جنگلات  افسر،  جُگل  کشور  گُپتا  نے  اس  طرح  کہيو۔۔۔۔ 
********************* 

RAIN  HIGHWAY 
اج  سويرے  جموں خطہ  غا ميدانی  تے  پہاڑی  علاقاں  مانہہ ہلکی  تے  درميانہ  درجہ   

غی  بارش  ہوئی،  جس  سنگ  موسم  ٹهنڈو  ہوو  ہے ۔  محکمہ  موسميات  غے  مطابق ،   
بارشاں  غو  يوه  سلسلو  بدهار  غی  شام  توڑی  جاری  رہن غا  امکان  ہيں۔اس  دوران    
رُک  رُک غے  بارش  ہوسکے  تے  اونچا  علاقاں مانہہ  ہلکی  تيں درميانہ  درجہ  غی   

برف باری  غی  پيشن گوئی  کی  گئی  ہے۔اس  بارے  گل  کرتا  واں  محکمہ  موسميات  غا   
   ڈائريکٹر  مُختار  احمد  نے  اس  طرح

ونی  نالہ  غے   ور  ڈگڈول  تے  خ 44کہيو۔۔۔۔۔۔۔۔اسے  دوران  جموں سرينگر  قومی  شاہراه 
بشکار  پسی  پين تيں  شاہراه  نانہہ  مکمل  طور  ور  بند  کردتو  گيو  ہے۔ عوام  نانہہ  ہدايت  

دتی  گئی  ہے  کہ  اگلا  حکم  نامہ  توڑی  سفر  نہ  کريں۔    
******************** 

